
ABC/VEN ТАҲЛИЛИ 

АННОТАЦИЯ 
Дори воситалари билан таъминлашнинг замонавий талаби – рационаллик ва самаранинг исботланганлиги. ABC таҳлили – дори 
воситаларидан фойдаланишни иқтисодий нуқтаи назардан кўриб чиқишга имкон беради. Биз томонимиздан ўтказилган текширувда 
Самарқанд шаҳридаги шифохоналарнинг терапия ва пульмонология бўлимларида пастки нафас йўллари касалликлари билан даволанган 
615 та беморларда қўлланилган антибактериал препаратлар ABC/VEN таҳлили ўтказилди. Унга кўра антибактериал препаратлар сарф-
харажатларининг 3 та синфи бўйича мослиги таҳлил қилинганда А синф 71%га, В синф 8%га, С синф 25%га мослиги аниқланди. 
Калит сўзлар: ABC таҳлили, антибактериал препаратлар, сарф-харажатлар 

ABC/VEN ANALYSIS OF THE USE OF ANTIBACTERIAL DRUGS IN LOWER RESPIRATORY DISEASES 
 

ANNOTATION 
The modern requirement of drug provision is rationality and proven effectiveness. ABC analysis - allows you to consider the use of medicines from 
an economic point of view. In our study, an ABC/VEN analysis of antibacterial drugs used in 615 patients treated for diseases of the lower 
respiratory tract in the therapeutic and pulmonological departments of Samarkand hospitals was carried out. When analyzing the compliance of 
antibacterial drugs for 3 classes, it was found that class A corresponds to 71%, class V - 8%, class C - 25%. 
Key words: ABC analysis, antibacterial drugs, costs. 

  
Мавзунинг долзарблиги. XX асрнинг иккинчи ярмида 

фармацевтика саноатининг жадал ривожланиши клиник амалиётга 
кўплаб дори воситаларининг кириб келишига сабаб бўлди. Дори 
воситалари билан таъминлашнинг замонавий талаби – 

рационаллик ва самаранинг исботланганлиги [10-15]. Шу сабабдан 
БССТ барча мавжуд аналитик усуллардан фойдаланишни тавсия 
этади, шулардан бири ABC/VEN таҳлилидир. Ушбу методология 
дори воситалари билан таъминлаш харажатларини ҳолис баҳолаш 

ва дори воситаларини сотиб олиш харажатларини 
оптималлаштириш имконини беради. ABC таҳлили – дори 
воситаларидан фойдаланишни иқтисодий нуқтаи назардан кўриб 
чиқишга имкон беради [17-19]. У италиялик иқтисодчи Вильфредо 
Парето (1848-1923) томонидан таклиф қилинган, шунингдек 
«80/20 қоидаси» сифатида ҳам танилган. Тиббиётга келсак, унда 
айтилишича: даволаш харажатларининг 80% энг самарали (ҳаётий 
зарур) бўлган 20% дори воситаларига ишлатилиниши керак. ABC 
таҳлили дори воситаларидан фойдаланишни иқтисодий нуқтаи 
назардан кўриб чиқишга имкон беради [2,4,16]. 

Дори воситалари 3 та синфга ажратилади, бунда ҳар бир синфга 
таълуқлилик маълум вақт давомида дори воситасидан фойдаланиш 
ҳажмига боғлиқ (фойдаланиш ҳажми = препарат қадоғининг сони 
х қадоқнинг нархи). Бунда А синфга сарф-харажатларнинг энг кўп 
қисмини эгаллаган дори воситалари киради (жами сарф-
харажатларнинг 80%гача), B синфга сарф-харажатларнинг унча 
кўп бўлмаган қисмини эгаллаган дори воситалари киради (жами 
сарф-харажатларнинг 15%гача), C синфга сарф-харажатларнинг 
энг кам қисмини эгаллаган дори воситалари киради (жами сарф-
харажатларнинг 5%гача) [1,3,8]. 

ABC таҳлили билан VEN таҳлил бирга ўтказилади. ABC/VEN 
таҳлили кўплаб дори воситаларидан фойдаланиш бўйича 
тадқиқотларнинг ажралмас қисмидир.  

• V тоифадаги дори воситалари (vital drugs) - ҳаётий муҳим 
дори воситалари ёки таъсир жуда доираси кенг, таъсири 
бактериоцид, пастки нафас йўллари касалликлари 
қўзғатувчиларига нисбатан юқори фаол бўлган АБПлар; 

• E тоифадаги дори воситалари (essential drugs) - асосий 
дорилар ёки таъсир доираси кенг, таъсири бактериоцид, пастки 
нафас йўллари касалликлари қўзғатувчиларига нисбатан фаол 
бўлган АБПлар; 

• N тоифадаги дори воситалари (non-essential drugs) - асосий 
бўлмаган дорилар таъсир доираси тор, таъсири бактериоцид ёки 
бактериостатик, пастки нафас йўллари касалликларининг айрим 
қўзғатувчиларига нисбатан фаол бўлган АБПлар [2,7,9]. 

Даволашда асосан V ва E тоифадаги дори воситаларидан 
фойдаланиш тиббиёт муассасаси ресурсларидан янада оқилона 
(рационал) фойдаланишдан далолат беради. Ушбу клиник-
экономик таҳлил – дори воситалари қўлланилишини, уларни сотиб 
олишни, дори воситаларидан фойдаланишни баҳолаш даволаш 

профилактика муассасаларини дори воситалари билан 
таъминлашдаги камчиликларни аниқлашга ёрдам беради [6,8]. 

Текширув материаллари. Самарқанд шаҳридаги 
шифохоналарнинг терапия ва пульмонология бўлимларида 
шифохонадан ташкари пневмония (ШТП) ва упканинг сурункали 
обструктив касаллиги (ЎСОК) қўзиш даври билан даволанган 
беморлар касаллик тарихлари ва тиббий хужжатлар. 

Текширув усули. Касаллик тарихлари ретроспектив 
фармакоэпидемиологик ўрганилди ва маълумотлар Microsoft Excel 
2019 дастури ёрдамида вариацион статистик усулида таҳлил 
қилинди. 

Олинган натижалар. Биз томонимиздан ўтказилган текширувда 
Самарқанд шаҳридаги шифохоналарнинг терапия ва 
пульмонология бўлимларида ШТП ва ЎСОК қўзиш даври билан 
даволанган 615 та беморларда қўлланилган АБПлар ABC/VEN 
таҳлили ўтказилди. Бунда цефалоспоринлар 56%ни, 
фторхинолонлар 34.8%ни, нитроимидазоллар 5.3%ни, 
макролидлар 1.4%ни, карбапенемлар 0.9%ни, пенициллинлар 
0.8%ни бошқа АБП лар 1%ни ташкил этди, яъни 23 номдаги 
АБПлар қўлланилган бўлиб, асосан цефтриаксон – 236 та ҳолатда 
(30%), левофлоксацин – 222 та ҳолатда (27,9%), цефазолин – 107 
та ҳолатда (13%), цефепим – 54 та ҳолатда (7%), метронидазол – 42 
та ҳолатда (5,3%), офлоксацин – 33 та ҳолатда (4,2%), 
цефтриаксон+сульбактам – 25 та ҳолатда (3,1%), ципрофлоксацин 
– 18 та ҳолатда (2,3%) қўлланилган А синфга ШТП ва ЎСОК қўзиш 
даврини даволашда фойдаланилган жами АБПлар учун сарфланган 
сарф-харажатларнинг 80% ни ташкил этган АБПлар киритилди, 
худди шундай В синфга 15% ва С синфга сарф-харажатларнинг 
5%ини ташкил этган АБПлар тақсимланди. V тоифадаги дори 
воситаларига таъсир доираси жуда кенг, таъсири бактериоцид, 
пастки нафас йўллари касалликлари қўзғатувчиларига нисбатан 
юқори фаол бўлган АБПлар, E тоифадаги дори воситаларига 
таъсир доираси кенг, таъсири бактериоцид, пастки нафас йўллари 
касалликлари қўзғатувчиларига нисбатан фаол бўлган АБПлар, N 
тоифадаги дори воситаларига асосий бўлмаган дорилар таъсир 
доираси тор, таъсири бактериоцид ёки бактериостатик, пастки 
нафас йўллари касалликларининг айрим қўзғатувчиларига 
нисбатан фаол бўлган АБПлар киритилди. Текширув даврида 
(2018-2020 йилларда) қўлланилган АБПларнинг ABC/VEN 
таҳлили бўйича қуйидаги натижалар олинди: 

Жадвал 1. 
Антибактериал препаратлар бўйича сарф-харажатлар 

АБП номи Жами сарф-харажат % ҳисобида % йиғиндиси ABC нисбати ABC VEN 
левофлоксацин 22 351 427 35,8% 35,8% 

81% A 

V 
цефтриаксон 10 116 344 16,2% 52,0% E 
цефепим 8 776 310 14,1% 66,0% V 
цефазолин 5 489 600 8,8% 74,8% N 
меропенем 4 087 600 6,5% 81,4% V 
цефтриаксон+сульбактам 3 453 247 5,5% 86,9% 

14% B 

V 
цефаперазон 1 401 650 2,2% 89,1% V 
ципрофлоксацин 1 306 800 2,1% 91,2% N 
метронидазол 1 140 543 1,8% 93,0% N 
цефтазидим 733 884 1,2% 94,2% E 
офлоксацин 691 018 1,1% 95,3% N 
цефаперазон+сульбактам 627 690 1,0% 96,3% 

5% C 

V 
гатифлоксацин 608 000 1,0% 97,3% V 
амоксиклав 555 390 0,9% 98,2% N 
цефотаксим 402 270 0,6% 98,8% E 
моксифлоксацин 351 000 0,6% 99,4% V 
азитромицин 155 259 0,3% 99,6% E 
кларитромицин 74 000 0,1% 99,8% N 
бензилпенициллин 63 450 0,1% 99,9% N 
диоксидин 23 040 0,04% 99,9% N 
стрептомицин 23 772 0,04% 99,9% N 
бисептол 20 900 0,03% 100,0% N 
рифампицин 12 724 0,02% 100,0% N 

Юқорида келтирилган жадвалга асосан ABC/VEN таҳлил натижалари қуйидагича бўлди: 
 

Жадвал 2. 
ABC/VEN таҳлил 

   V тоифа E тоифа N тоифа 

A синф 56,4% 16,2% 8,8% 

B синф 7,7% 1,2% 5,0% 

C синф 2,6% 0,9% 1,23% 
 

ABC/VEN таҳлил натижаларига кўра, жами сарф-
харажатларнинг асосий қисмини ташкил этган А синфдаги 
АБПларнинг 56%ини V тоифадаги, B синфдаги АБПларнинг 
1,2%ини E тоифадаги, C синфдаги АБПларнинг 1,23%ини N 
тоифадаги АБПлар ташкил этди.  

Олинган натижалар асосида сарф-харажатларнинг 3 та синф 
бўйича мослиги таҳлил қилинганда А синфга мансуб АБПларга 
сарф-харажатлар 71%га, В синфга мансуб АБПларга сарф-

харажатлар 8%га, С синфга мансуб АБПларга сарф-харажатлар 
25%га мослиги аниқланди, яъни 10,3% V тоифадаги, 17,1% E 
тоифадаги, 13,3% N тоифадаги АБПларга нотўғри (кам ёки кўп) 
сарф-харажатлар қилинган. 

Хулоса. Самарқанд шаҳридаги даволаш-профилактика 
муассасаларида дори-дармонларга ажратилган маблағларининг  
сарфланишини қониқарли деб баҳолаш мумкин. 

